
Çështjet

I. Hapja e takimit

Kryetari i Komitetit Sektorial TIK Znj. Hatixhe Bilibashi, njëkohësisht dhe moderatore e këtij takimi u uroi pjesëmarrjeve mirëseardhjen, si dhe prezantoi dy çështjet që do të merreshin për diskutim në këtë takim:

· Prezantimi dhe diskutimi i rregullores së funksionimit të Komiteteve Sektoriale.

· Prezantimi i studimit të analizës së nevojave të tregut të punës në fushën TIK.

Më pas ajo ia kaloi fjalën Znj. Ejvis Gishti, Drejtor i Përgjithshëm i AKAFPK-së. Znj. Ejvis Gishti u uroi mirëseardhjen pjesëmarrësve në takim, ku dhe sipas agjendës së ditës vuri edhe një herë në dukje që tashmë janë dy produkte konkrete për t’u diskutuar dhe për këtë arsye  kontributi i anëtarëve të KS-së së TIK do të jetë dhe më konkret. Ajo theksoi se ka një rregullore të funksionimit të KS-ve, e cila do t’i shërbejë jo vetëm këtij komiteti por do të jetë funksionale për të gjithë komitetet sektoriale. Nga ana tjetër  është bërë një analizë konkrete e nevojave të tregut të punës në fushën TIK, e cila është mundësuar nga kompania RISI Albania, ku gjithashtu unë pres kontributin tuaj mbi këtë analizë. Znj. Ejvis Gishti vuri në dukje që ne jemi këtu për të lehtësuar dhe motivuar punën tuaj, por ju jeni ata që keni për të dhënë kontribute konkrete. 
II. Rregullore e funksionimit të KS-së

Znj. Aida Hoxha, juriste e AKAFPK-së bëri prezantimin e rregullores së funksionimit të komiteteve sektoriale. 

Pas këtij prezantimi Znj. Hatixhe Bilibashi hapi sesionin e diskutimeve në lidhje me rregulloren.

Znj. Irena Malolli theksoi së kjo rregullore është në përputhje me legjislacionin në fuqi, por sugjeroi se duhet riparë më konkretisht pjesa që i referohet konfliktit të interesit. Duhet specifikuar rastet kur përbëjnë konflikt interesi për anëtarët e KS-së, duhet zbërthyer konkretisht në kontekstin e TIK-ut, cilat janë hapat apo pikat e konfliktit të interesit. Gjithashtu, ajo parashtroi se në rast pamundësie të prezencës konkrete nga ndonjë anëtar, të shihet mundësia të futet në këtë rregullore pjesëmarrja e tij/saj nëpërmjet platformave online.

Z. Dritan Mezini shtroi pyetjen nëse ka të parashikuar buxhet ky komitet.

Znj. Ejvis Gishti sqaroi se buxheti i shtetit mbulohen vetëm shpërblimet e anëtarëve dhe se nuk ka një buxhet për shpenzime  të caktuara, si për analiza apo studime shkencore të caktuara. Dhe pyetjes së mëtejshme të Z. Dritan Mezini nëse do jetë nevoja e një analize të shpejtë, si do të veprohet, ajo sqaroi se do të bëhet e mundur nga Agjencia nëpërmjet saj ose do të kërkohet mbështetje nga projekte të caktuara, si në rastin e Analizës së nevojave të tregut të punës në fushën TIK, që u mundësua nga RISI Albania.

Z. Sokol Avxhiu përfaqësues nga RISI Albania, kërkoi të qartësohet si do të veprohet nëse një anëtari i hiqet mandati pas një kohe të caktuar, anëtari i ri e ka mandatin  4 vjeçar dhe nëse ka kufizime për ekspertet e përzgjedhur nëpër Komitetet Sektoriale

Znj. Ejvis Gishti sqaroi se anëtari i ri do mbulojë kohën e mbetur nga 4 vjeçare dhe theksoi se çdo kush mund të largohet dhe të zëvendësohet gjatë mandatit 4 vjeçar, por kjo kërkon një vëmendje të veçantë në procesin e përzgjedhjes  së tyre, që anëtarët të mos largohen për të mos humbur vazhdimësia e punës. Kjo gjë mund edhe të ndodhë zakonisht nga anëtarët që përfaqësojnë institucionet shtetërore.

Z.Dritan Mezini pyeti nëse ka kufizim për mandatin e ekspertët.

Znj.Ejvis Gishti në përgjigje të pyetjes theksoi se nuk ka kufizim, eksperti profesionist për sektorë të caktuar mund të vijë nga institucione private apo shtetërore dhe mund të rizgjidhet.

Znj. Irena Malolli sugjeroi që fjala “përjashtim” e përdorur në draft rregulloren e funksionimit të KS-ve, nëse është e specifikuar saktësisht kështu në ligj, të përdoret, në të kundërt mund të zëvendësohet me fjalën “largim” apo një fjalë tjetër më të pranueshme.
Më pas u diskutua përsëri nga Znj. Luljeta Dauti të merret parasysh mundësia e mbledhjeve/takimeve online. Kjo gjë duhet qartësua nëse ligji e parashikon si mundësi dhe nëse është i vlefshëm votimi dhe vota online.

Znj. Irena Malolli shtoi se ka një bazë të parashikuar në legjislacion ku anëtarë të komisioneve të caktuar për mosparaqitje në takime, nuk duhet të bëhen pengesa në vendime, dhe për këtë arsye duhen gjetur forma të tjera për vendimmarrje, si p.sh. votimi online. Gjithsesi kjo duhet parë në vendimin përkatës. 

Znj. Ermira Sela sugjeroi që të gjenden forma hibride për pjesëmarrësit për ndjekjen e takimeve.

Znj. Ejvis Gishti ndërhyri pas kësaj për të theksuar që në këtë komision të bëhet e mundur funksionimi i tij në mënyrë sa më të mirë, pasi paraqitja e të gjithë anëtarëve në sallë do bënte të mundur diskutimet dhe marrjen e vendime. Kjo vjen nga përvoja që funksionimi sa më i mirë bëhet me prezencë direkt, përveç rasteve të veçanta kjo gjë mund të parashikohet edhe në këtë rregullore.

Znj. Irena Maloli shtoi se për 4 takime në vit është e mundur prezenca e të gjithë anëtareve të këtyre komiteteve.

Znj. Hatixhe Bilibashi vuri në dukje së kjo rregullore duhet të jetë sa më e mirë pasi do jetë funksionale edhe për të gjithë komitetet sektoriale. Gjithashtu kjo rregullore u qartësua se gjendet në faqen e internetit të AKAFPK-së.

III. Analiza e nevojave për TIK

Më pas takimi vazhdoi nga Znj. Elena Polo, cila prezantoi metodologjinë, kontekstin dhe gjetjet mbi studimin “Analiza e nevojave të tregut të punës në fushën TIK” dhe sqaroi për të pranishmit se vetë ajo ishte një nga ekspertët të cilët zhvilluan këtë analizë. Ajo theksoi se kjo analizë është e para në sektorin e TIK, por ekspertët të cilët janë pjesëtarë të saj kanë hartuar edhe më parë në këto lloj analizash. Gjatë prezantimit u diskua dhe mbi burimin e  të dhënave të nxjerra në lidhje me statistikat. Anëtarët thanë  që këto shifra duhen specifikuar saktësisht për krahasimet e bëra. Gjithashtu ata thanë që  duhen verifikuar dhe saktësuar burimet në raport, për të qenë sa më të saktë. 

Znj. Irena Maloli gjatë këtij prezantimi theksoi se fitimet e shitjeve online nuk i nxjerr as INSTAT, pasi kjo gjë u vu në dukje gjatë prezantimit si një statistikë.

Z. Endri Xhina vuri në dukje se duhet verifikuar nëse janë futur call center në këtë analizë.

Gjatë prezantimit Znj. Elena Polo tha se për këtë studim janë shfrytëzuar dy lloje pyetësorësh, ku në faqet e prezantimit u pasqyruan shifrat e tyre dhe grupet e pyetura. Ajo theksoi se pati një normë shumë të ulët të përgjigjeve nga punonjësit e kompanive. Gjithashtu vuri në dukje se shumicën e kostove për trajnim e mbajnë vetë kompanitë. 

Z. Dritan Mezini shtroi pyetjen nëse janë përfshirë BPO-të në këtë studim, pasi sipas dijenisë së tyre ka pak të përfshira nëpër qarqe të tjera. Kjo pjesë e këtij shërbimi financiar ka shumë diferenca të mëdha, por sektori i TIK ka një nivel më të avancuar se sektorët e tjerë si p.sh. bujqësia.

Më pas Z. Endri Xhina shtoi se futja e fiskalizimit e ka orientuar ndjeshëm biznesin privat drejt digjitalizimit. 100 % e bizneseve kanë tashmë investime në TIK, për shkak të futjes së tij.

Znj. Irena Maloli pyeti se cili është burimi përdorur i vlerës 7% në lidhje me infrastrukturën digjitale, pasi kjo nuk rezulton të jetë shifër e saktë, sipas mendimit të saj. 

Z. Dritan Mezini vuri në dukje përsëri se çdo shifër e nxjerrë në këtë studim duhet të këtë referencën e burimit nga është marrë apo nga është nxjerrë. Gjithashtu ai shtoi se të gjitha studimet në bëhen në fushën e TIK kanë dhe ndikim në punën tonë. Ato duhet të prezantohen tek ky komitet dhe ne e dimë më pas së çfarë ofrohet në treg.

Në fund të prezantimit u ndalua për diskutim tek rubrika e gjetjeve të këtij studimi. 

U pyet nëse ka mundësi që në këtë raport të ndryshohen apo të shtohen elementë të tjerë, si p.sh. në lidhje me nivelin e pagave, etj.

 Z. Endri Xhina përgëzoi në lidhje me shifrat e pjesës gjinore ku dukej që Shqipëria është më mirë krahasuar me BE-në. Ai shtoi se nuk shihte në këtë raport të dhëna të paraqitura mbi Data dhe përditësimin e inteligjencës artificiale.

Znj. Irena Maloli në fund të prezantimit tha që nga ky prezantim del qartë trendi i nevojave për trajnim dhe arsim profesional. Edhe Znj. Ermira Shyti: e aprovoi se nëpërmjet këtij studimi na jepet qartë jo vetëm oferta arsimore, por në të  dalin në pah edhe aftësitë që duhen dhe i përafrohen sektorit të TIK.

Gjithashtu Znj. Ejvis Gishti theksoi se nuk mjaftojnë vetëm këto lloj studimesh, por edhe studimet të cilat bëhen nga vet biznesi të ofrohen vetë nga ju. Ajo theksoi se duhet një mendim kritik nga komiteti si të përmirësohet ky raport dhe të vihet në punë për ofertën e nevojave për arsim dhe trajnim të tregut për kualifikime të reja dhe ekzistuese.

Në fund të takimit Znj. Hatixhe Bilibashi u sugjeroi pjesëmarrësve që të gjitha mendimet që ata kanë në lidhje me vërejtjet dhe apo sugjerimet për analizën e nevojave të tregut të punës në fushën TIK të vazhdojnë për në takimin e ardhshëm, por mund të gjendet edhe ndonjë formë tjetër  që informacione apo diskutime të caktuara të mos mbeten vetëm nëpër takime por edhe të vazhdojnë më tej.

Në fund ajo i falënderoi të gjithë pjesëmarrësit për kontributin e dhënë gjatë këtij takimi.

Takimi i radhës u caktua paraprakisht muaji shtator 2022.

